
Албатта, иймон келтирганлар, ҳижрат қилганлар ва Аллоҳнинг
йўлида жидду жаҳд қилганлар – ана ўшалар Аллоҳнинг раҳматини
умид қиладилар. Аллоҳ ўта мағфиратлидир, ўта раҳмлидир. Бақара 
218. 

Ҳукм умумий: ким бўлишидан қатъи назар, иймон келтирса, мўминлик
сифатига эришса, динию диёнатини сақлаб қолиш ниятида ҳижрат қилса,
Аллоҳнинг йўлида жиҳод қилса, улар Аллоҳнинг раҳматидан умид
қиладилар. Аллоҳнинг раҳмати уларга бўлмаса, кимга бўлар эди!


